Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

Y.A.B. Ketua Menteri:

9.
Senaraikan destinasi atau tempat pelancongan baru yang dilaksanakan oleh pihak 
swasta ataupun kerajaan dan bilangan pelancong yang telah melancong ke destinasi 
tersebut? 

Y.A.B. Ketua Menteri:

9.
Terdapat beberapa destinasi atau produk pelancongan baru yang telah diwujudkan oleh Kerajaan Negeri sejak kebelakangan ini.  Antara produk pelancongan terbaru di negeri ini ialah:-

(i)
Canopy Walkway yang dibina di Taman Negara Teluk Bahang. Titian sepanjang 
250 meter itu dijangka dapat menarik kedatangan lebih ramai pengunjung ke 
Taman Negara Teluk Bahang.  Pada tahun 2009, seramai 70,000 orang 
pelancong telah berkunjung ke Taman Negara Teluk Bahang. Kedatangan 
pelancong pada tahun 2010 dijangka akan meningkat dengan adanya canopy 
walkway yang baru siap dibina.


(ii)
Auto City di Juru juga merupakan produk pelancongan baru di negeri ini yang 
dimajukan oleh sebuah syarikat swasta yang merupakan lokasi pilihan bagi 
penganjuran pelbagai acara dan pameran. Seramai 350,000 hingga 450,000 
orang dianggarkan berkunjung ke destinasi tersebut setiap bulan. 



(iii)
Kerajaan Negeri juga telah menyediakan kawasan Rekreasi Sungai Air Terjun, 
Kg Perlis di Bayan Lepas dan dianggarkan seramai 500 orang pelancong 
tempatan berkunjung ke destinasi tersebut setiap bulan.

(iv)
Kerajaan Negeri telah membangunkan kemudahan infrastruktur Jeti Batu 
Musang di Batu Kawan yang merupakan kawasan tarikan pelancongan baru bagi 
Negeri Pulau Pinang.  Jeti tersebut menjadi pintu masuk utama bagi penduduk 
dan pelancong untuk ke Pulau Aman dan juga ke pulau-pulau lain yang 
berdekatan.  Kerajaan Negeri merancang untuk menjadikan di sekitar kawasan 
jeti tersebut sebagai pusat aktiviti air serta hentian utama ke Seberang Perai bagi 
projek teksi air.


(v)
Kerajaan Negeri juga telah membangunkan Pusat Makanan Laut dan Galeri Kraf 
bersebelahan Jeti Batu Musang.  Projek ini dijangka siap pada penghujung tahun 
2010.  Pusat makanan laut ini merupakan satu lagi tarikan pelancongan di 
daerah Seberang Perai Selatan yang terkenal dengan produk makanan laut. 
Manakala Galeri Kraf pula memberi peluang kepada pelancong untuk melihat 
sendiri hasil kraf tangan pengusaha seni tempatan. 


Selain daripada destinasi pelancongan baru yang telah dilaksanakan, Kerajaan Negeri juga telah meluluskan beberapa projek pelancongan baru seperti pembinaan Eco-Fun Theme Park di Teluk Bahang yang berharga RM120 juta dan pembinaan Auto-City Theme Park di persisiran Sungai Juru dengan anggaran kos sebanyak RM10 juta yang akan menambahkan lagi tempat pelancongan baru di negeri ini. 

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

10.
Berapakah CCTV telah dipasang di kawasan hitam di  seluruh Negeri Pulau Pinang 
terutamanya di KADUN Pulau Tikus supaya dapat mencegah jenayah. Apakah status 
pada masa kini?

Y.A.B. Ketua Menteri:

10.
Terdapat 31 buah kamera CCTV telah dipasang dan beroperasi di Negeri Pulau Pinang 
sejak Februari 2008 di lokasi-lokasi yang dikenal pasti oleh Polis mengikut statistik 
kekerapan berlakunya jenayah.


Lokasi kamera CCTV yang telah dipasang di sekitar KADUN Pulau Tikus adalah seperti 
berikut:-




(a)
Persimpangan Persiaran Midlands / Lebuhraya Maktab;


(b)
Persimpangan Persiaran Gurney / Jalan Lim Chin Guan;


(c)
Bulatan Persiaran Gurney – Tapak Penjaja; dan 


(d)
Persiaran Gurney – hadapan Gurney Plaza.


Kementerian Perumahan dan Kerajaan Tempatan (KPKT) akan memasang 24 buah 
kamera CCTV tambahan  di bahagian Pulau dan 24 lagi di kawasan Seberang Perai  
pada bulan Julai 2010. Lokasi kamera CCTV yang akan dipasang melalui peruntukan 
KPKT di sekitar Kadun Pulau Tikus adalah:


(a)
Persimpangan Jalan Mount Erskine / Jalan Gottlieb / Jalan Burma, dan


(b)
Persimpangan Jalan Bagan Jermal / Jalan Tanjung Tokong / Jalan Kelawai / 
Persiaran Gurney.


MPPP juga telah menyediakan kamera mudah alih kepada pihak Polis yang boleh dipasang di mana-mana lokasi mengikut keperluan.  Pihak Polis sering menjalankan operasi dengan menggunakan kamera bergerak untuk memantau lokasi-lokasi di mana kadar jenayah meningkat. 

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

11.
Senaraikan langkah-langkah atau aktiviti-aktiviti yang telah diambil pada tahun 2009 
supaya dapat merapatkan sistem perhubungan “sister city” seperti Adelaide, Medan dan 
Xiamen.

Y.A.B. Ketua Menteri:

11.
(1)
 Bagi tahun 2009, walaupun Pulau Pinang mempunyai hubungan sister city 
dengan Adelaide, Medan dan Xiamen, tetapi aktiviti yang dijalankan adalah 
terbatas kepada Medan dan Xiamen seperti berikut:-

(i)
Penyertaan Kerajaan Negeri dalam “The 13th China International Fair For Investment And Trade (13th CIFIT) di  Xiamen, China pada 7-13 September 
2009.

Kerajaan Negeri telah menghantar rombongan rasmi ke Xiamen setiap tahun 
untuk mengekalkan perhubungan antara George Town dengan Xiamen selain 
bagi menggalakkan perdagangan dua hala dengan menyertai China International 
Fair For Investment And Trade (CIFIT) di  Xiamen, China pada 7-13 September 2009.  CIFIT merupakan salah satu acara peringkat kebangsaan yang dapat menggalakkan pelaburan dan perdagangan antarabangsa, serta merupakan platform terbaik bagi memupuk persefahaman di antara Negara China dengan negara-negara lain di seluruh dunia. CIFIT juga merupakan platform untuk ahli perniagaan tempatan mengadakan sesi business networking dengan ahli perniagaan dari Xiamen dan seluruh dunia.


(ii)
Penyertaan Kerajaan Negeri dalam Pekan Raya Sumatera Utara (Medan 
Fair 2009) pada 19 Mac hingga15 April 2009.


Pulau Pinang sebagai bandar berkembar Medan telah dijemput mengambil bahagian dalam Pekan Raya Sumatera Utara atau lebih dikenali sebagai Medan Fair pada 19 Mac – 15 April 2009. Kerajaan Negeri tidak pernah ketinggalan untuk mengambil bahagian dalam Medan Fair pada setiap tahun. Mulai tahun 2005, Pavillion Negeri Pulau Pinang 

telah siap dibina dan diguna pakai sehingga kini untuk mempamerkan produk-produk usahawan Pulau Pinang dan program-program Kerajaan Negeri. Penumpuan diberi kepada pameran pembangunan Negeri Pulau Pinang di samping mempromosikan perkhidmatan pendidikan,  produk pelancongan, perkhidmatan perubatan swasta serta persembahan kesenian/kebudayaan di Negeri Pulau Pinang. Penyertaan ini dapat mengeratkan lagi hubungan perdagangan antara Medan dan Pulau Pinang di samping membantu mempromosikan Pulau Pinang sebagai destinasi pelancongan. 

(2)
 Selain daripada aktiviti di atas, hubungan sister city ini juga dipereratkan lagi dengan penyertaan kedua-dua bandar raya tersebut ke acara tahunan Pesta Pulau Pinang yang diadakan di Tapak Pesta, Sungai Nibong Pulau Pinang. Bagi tahun 2009, kedua-dua pihak juga telah membuka pavilion masing-masing sebagai penyertaan dalam Pesta Pulau Pinang 2009.                               

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

12.
Berapakah kes-kes rasuah yang telah diambil tindakan terhadap golongan kakitangan 
kerajaan? Nyatakan kes-kes tersebut mengikut kategori dan tindakan yang diambil oleh 
kerajaan. 

Y.A.B. Ketua Menteri:

12.
Statistik kes-kes rasuah di kalangan penjawat awam di Negeri Pulau Pinang serta 
tindakan yang telah diambil oleh Suruhanjaya Pencegah Rasuah Malaysia (SPRM) untuk 
tahun 2008 dan 2009 adalah seperti berikut:-

(i) Laporan  Suruhanjaya  Pencegahan  Rasuah  (SPRM)  Mengikut  Jabatan Kerajaan di Pulau Pinang Tahun 2008 & 2009



 

LAPORAN SURUHANJAYA PENCEGAHAN RASUAH (SPRM)  MENGIKUT JABATAN KERAJAAN DI PULAU PINANG TAHUN 2008 & 2009
	Bil.
	JABATAN KERAJAAN
	TAHUN 2008
	TAHUN 2009

	1.
	Polis Di Raja Malaysia
	5
	2

	2.
	Kementerian Keselamatan Jalan Raya
	0
	1

	3.
	Pejabat Penerangan
	0
	1

	4.
	Jabatan Kerja Raya
	3
	1

	5.
	Pejabat Kastam
	0
	1

	6.
	Jabatan Pelajaran
	2
	5

	
	JUMLAH
	10
	11



(ii) 
Bilangan Tangkapan mengikut Jabatan Kerajaan/Badan Berkanun Pulau Pinang Tahun 2008 & 2009



 

BILANGAN TANGKAPAN MENGIKUT JABATAN KERAJAAN / BADAN BERKANUN PULAU PINANG TAHUN 2008 & 2009
	Bil.
	JABATAN / AGENSI KERAJAAN
	TAHUN 2008
	TAHUN 2009

	1.
	Polis Di Raja Malaysia
	7
	5

	2.
	Jabatan Keselamatan & Kesihatan Pekerjaan
	0
	1

	3.
	Majlis Perbandaran Seberang Perai
	0
	1

	4.
	Jabatan Pengangkutan Jalan
	0
	4

	5.
	Jabatan Imigresen
	0
	1

	6.
	Jabatan Pelajaran
	1
	1

	7.
	Puspakom
	10
	0

	
	JUMLAH
	18
	13


(iii)
Tangkapan mengikut Kategori Kakitangan Kerajaan di Pulau Pinang Tahun 2008 
& 2009

TANGKAPAN MENGIKUT KATEGORI KAKITANGAN KERAJAAN DI PULAU PINANG TAHUN 2008 & 2009
	KATEGORI KAKITANGAN KERAJAAN
	TAHUN 2008
	TAHUN 2009

	Pengurusan & Profesional 
	0
	1

	Sokongan
	18
	12

	JUMLAH
	18
	13


(iv) 
Bilangan Pertuduhan mengikut Jabatan Kerajaan di Pulau Pinang Tahun  2008 & 
2009

BILANGAN PERTUDUHAN MENGIKUT JABATAN KERAJAAN DI PULAU PINANG TAHUN 2008 & 2009
	Bil.
	JABATAN KERAJAAN
	TAHUN 2008
	TAHUN 2009

	1.
	Majlis Perbandaran Seberang Perai
	1 (Sokongan)
	0

	2.
	Polis Di Raja Malaysia
	0
	2 (Sokongan)

	3.
	Jabatan Pelajaran

	0
	1 (Sokongan)

	
	JUMLAH
	1
	3



(v)  
Surat Nasihat mengikut Jabatan Kerajaan di Pulau Pinang Tahun 2008 & 2009
SURAT NASIHAT MENGIKUT JABATAN KERAJAAN DI PULAU PINANG TAHUN 2008 & 2009
	Bil.
	JABATAN / AGENSI KERAJAAN
	TAHUN 2008
	TAHUN 2009

	1.
	Polis Di Raja Malaysia
	0
	1

	2.
	Pejabat Suk Pulau Pinang
	1
	2

	3.
	Jabatan Pertanian
	1
	0

	4.
	Jabatan Pengangkutan Jalan
	1
	0

	5.
	Pusat Khidmat Kontraktor
	1
	3

	6.
	Jabatan Kerja Raya
	0
	2

	7.
	Jabatan Pelajaran / Ipta
	1
	4

	8.
	Jabatan Kebudayaan, Kesenian & Warisan
	1
	0

	9.
	Jabatan Insolvensi
	0
	1

	10.
	Jabatan Veterinar
	0
	1

	
	JUMLAH
	6
	14


Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

13.
Pelan Induk Penjaja yang dijalankan oleh USM untuk membantu MPPP telah diumumkan 
pada tahun 2008 di Dewan Undangan. Apakah statusnya? Adakah kerajaan mengambil 
tindakan lain sekiranya USM tidak sempat menjalankan tugas tersebut?

Y.A.B. Ketua Menteri:


13.
Dari segi perancangan masa hadapan, satu kajian Pelan Induk Penjaja Jalanan telah 
siap disediakan oleh Universiti Sains Malaysia (USM). USM dilantik dalam bulan Jun 
2007 bagi menjalankan kajian ini. Tiada sebarang ikatan kontrak/perjanjian antara USM 
dan MPPP.  Kajian ini bermula pada bulan Jun 2007 dengan peruntukan (funding) di 
bawah Tabung Kumpulan Wang Majlis Perbandaran Pulau Pinang Bagi Pengajian 
Pembangunan (Chair For Urban Studies).  Kumpulan wang ini telah diwujudkan dengan 
tujuan menjalankan penyelidikan dalam isu-isu yang berkaitan dengan pembangunan 



dan pengurusan bandar.  Satu taklimat telah dibuat oleh USM kepada MPPP pada 
24.3.2010. Dari bermula kajian sehingga tarikh taklimat pada 24.3.2010, mengenai  
penemuan terhadap kajian berkenaan.  Hasil dari kajian tersebut juga Kerajaan Negeri 
akan menggunakan cadangan dalam laporan ini untuk melaksanakan tindakan 
menyelesaikan masalah akibat penjaja.


Antara  isu  yang berkaitan dengan pelan induk penjaja ialah:-


(1)
Mengenal pasti lokasi penjaja di sepanjang jalan utama.


(2)
Mengkaji dan menganalisis profil sosioekonomi penjaja 
jalanan.


(3)
Mengkaji dan menganalisis peranan penjaja jalanan.


(4)
Mengkaji dan menilai polisi, garis panduan, undang dan peraturan yang 
dibentuk bagi mengurus penjaja jalanan.


Dengan itu Kerajaan Negeri tidak bercadang untuk membuat kajian lain kerana USM telah pun menyiapkan kajian pelan induk penjaja tersebut. 

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

14.
Terdapat pondok-pondok telefon awam yang terbengkalai di merata tempat lebih 
daripada dua (2) tahun. Perkara ini telah dibangkitkan di Mesyuarat Jawatankuasa 
Tindakan Daerah (MJKTD) Daerah Timur Laut Tahun 2009, tetapi sampai sekarang tiada 
tindakan diambil. Apakah masalah yang dihadapi oleh  Kerajaan Negeri untuk mengatasi 
masalah tersebut dan mengapakah mekanisme kerajaan tidak dapat menjalankan tugas 
ini? 

Y.A.B. Ketua Menteri:

14.
Isu pondok-pondok telefon yang terbengkalai di Negeri Pulau Pinang telah dibangkitkan 
di dalam Mesyuarat Jawatankuasa Tindakan Daerah (MJKTD) Timur Laut Bil. 9 Tahun 
2009 dan berdasarkan semakan dengan pihak Telekom Malaysia Berhad memaklumkan 
bahawa pengurusan telefon awam adalah di bawah TM Payphone S/B yang kini diambil 
alih oleh Pernec Corporation Berhad dan bertanggungjawab mengendalikan segala aset 
dan operasi telefon awam.

Di dalam MJKTD Timur Laut Bil. 12 Tahun 2009, pihak PERNEC telah memberi maklum balas bahawa pihaknya sedang dalam proses melantik beberapa kontraktor dan memerlukan masa bagi melaksanakan kerja-kerja melupuskan pondok-pondok telefon awam terbengkalai. 


Semakan dengan pihak PERNEC pada 1.4.10 dimaklumkan bawah pihak Pejabat Induk 
PERNEC di Kuala Lumpur telah meluluskan pelantikan kontraktor dan kerja-kerja akan 
bermula dalam masa terdekat dan ianya akan dilaksanakan secara berperingkat kerana 
merangkumi seluruh Negeri Pulau Pinang.  Pada masa yang sama, sebagai tindakan 
penyelesaian semasa, pihak PERNEC telah mengambil tindakan melupuskan pondok-
pondok telefon awam yang terbengkalai dengan menggunakan kakitangan PERNEC 
sendiri, walau bagaimanapun pelaksanaan kerja-kerja pelupusan berkenaan adalah 
dalam skala kecil kerana kekurangan kakitangan dan kelengkapan.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

15.
Harga rumah di Negeri Pulau Pinang dianggap tinggi, ini telah menyebabkan 
kebanyakan  golongan muda mudi tidak mampu membeli rumah di Pulau Pinang. 
Apakah sebabnya? Adakah kerajaan merancang akan mengawal atau menstabilkan 
harga rumah agar rakyat tempatan mampu mempunyai rumah sendiri.

Y.A.B. Ketua Menteri:

15.
Harga perumahan selain kos rendah dan kos sederhana rendah adalah  ditentukan oleh 
pasaran bebas. Kerajaan Negeri tidak mengawal harga perumahan selain daripada 
kedua-dua kategori tersebut. Kenaikan harga pemilikan perumahan di Negeri Pulau 
Pinang ini dipengaruhi oleh faktor-faktor berikut :


(i)  
Kenaikan harga bahan binaan dan kos buruh.

Harga bahan-bahan binaan terutamanya simen, pasir dan besi dari semasa ke semasa mengalami kenaikan. Malah kadar kenaikan sesetengah bahan binaan berkenaan sukar untuk dijangkakan. Contohnya besi yang mengalami peningkatan harga yang mendadak hampir tiga (3) kali ganda sekitar tahun 2008 yang lalu.


Dengan kenaikan harga bahan binaan dan kos buruh telah memberi kesan kepada kos pembinaan sesebuah rumah. Bagi mengimbangi kesan kenaikan tersebut, pemaju terpaksa menyerapkan kos kenaikan tersebut ke dalam harga jualan rumah dan seterusnya memberi kesan di mana harga rumah akan turut meningkat. Faktor kenaikan  harga bahan binaan dan kos buruh berada di luar kawalan pemaju. 


(ii)
Kos Pegangan (holding cost) yang tinggi. 


Proses untuk mendapatkan kelulusan bagi memajukan sesuatu projek perumahan agak lama. Ini menyebabkan pemaju terpaksa menunggu lama untuk meneruskan projek perumahan tersebut dan kebiasaannya holding cost ini akan diserapkan ke dalam harga rumah.


(iii)
Harga yang ditawarkan pemaju adalah berlainan dengan harga sebenar yang 
dibayar oleh pembeli untuk rumah kos rendah dan sederhana rendah (hidden 
costs). 


Dalam banyak keadaan, harga yang dinyatakan oleh pemaju adalah berlainan 
dengan harga sebenar yang perlu dibayar oleh pembeli rumah. Sebagai contoh, 
harga rumah yang ditawarkan adalah RM75,000.00 seunit tetapi pembeli 
mungkin perlu membayar antara RM160,000.00 sehingga RM170,000.00 seunit 
kerana harga yang dinyatakan tidak termasuk tempat letak kereta dan 
pengubahsuaian yang diwajibkan (compulsory renovation). Jika pembeli menolak 
pembelian bersama dengan tempat letak kereta dan pengubahsuaian ini maka 
pemaju tidak mahu menjual rumah berkenaan.

Penjualan tempat letak kereta dan pengubahsuaian ini lazimnya tidak termasuk di dalam perjanjian pembeli rumah. Oleh itu sungguhpun harga rumah tergolong


dalam kategori mampu beli, kos pembelian sebenar terkeluar daripada harga yang dibenarkan.


(iv) 
Kemampuan kewangan yang terhad oleh pembeli untuk memiliki rumah 
berharga tinggi.


Untuk membeli rumah yang berharga tinggi, pembeli perlu mempunyai pendapatan boleh belanja yang tinggi (high disposible income). 

Kerajaan Negeri tidak dapat untuk mengawal harga perumahan selain rumah kos rendah dan kos sederhana rendah kerana ia ditentukan oleh pasaran bebas. Namun, terdapat beberapa cadangan penyelesaian untuk menstabilkan harga perumahan ini antaranya:


(i)
Memperluaskan stok tanah perumahan.


Seperti sedia maklum, tanah di Negeri Pulau Pinang adalah amat terhad berbanding negeri-negeri lain. Malah, didapati permintaan ke atas tanah pembangunan perumahan hanya tertumpu di  kawasan membangun sahaja.  Contohnya  di bahagian pulau yang mempunyai dua daerah iaitu Timur Laut dan Barat Daya, Pemaju lebih tertumpu di Daerah Timur Laut berbanding di Daerah Barat Daya.


Di Daerah Seberang Perai Tengah juga menjadi pilihan pemaju dibandingkan dengan Daerah Seberang Perai Utara dan Daerah Seberang Perai Selatan.

Melalui kaedah penambahan stok tanah untuk tujuan pembangunan perumahan dan seterusnya boleh mengurangkan kenaikan kos tanah di kawasan pilihan.
       
(ii) 
Stok perumahan sedia ada yang telah diubah kegunaan (change of 
usage) perlu dikembalikan.


Terdapat beberapa skim perumahan di Negeri Pulau Pinang yang membabitkan kawasan menghadap jalan atau berhampiran kawasan tumpuan perniagaan. Ini menyebabkan kegunaan kediaman ditukar kepada komersial dan ini juga menyebabkan stok perumahan sedia ada berkurangan dan harga rumah sebegini akan meningkat.


Apabila rumah-rumah berkenaan dikembalikan kegunaannya daripada komersial kepada kediaman semula, maka stok perumahan ini akan bertambah. Ini adalah wajar kerana kebanyakan rumah tersebut berada di tahap harga rendah atau mampu milik.


Dalam Rancangan Struktur Negeri Pulau Pinang 2020 (RSN), Kerajaan Negeri sentiasa memastikan bahawa penyediaan rumah mampu milik di Pulau Pinang akan melalui langkah-langkah berikut:


(i)
Dengan mengambil kira keupayaan pembeli rumah (purchasing power) 
penduduk yang berbeza-beza, Kerajaan Negeri melalui Pihak Berkuasa 
Tempatan (PBT) akan meluluskan projek perumahan bagi memastikan 
semua golongan penduduk di Pulau Pinang memiliki rumah berdasarkan 
dua jenis rumah mampu milik iaitu rumah kos rendah dan kos 
sederhana rendah.


(ii)
Kerajaan Negeri juga melalui PBT menetapkan had-had ketumpatan 
bagi pemajuan perumahan selain kos rendah dan sederhana rendah. 


Kerajaan Negeri juga memberikan insentif dan had ketumpatan yang 
lebih tinggi bagi pemajuan perumahan kos rendah dan kos sederhana 
rendah agar bekalan rumah di Pulau Pinang adalah mencukupi bagi 
semua penduduknya. Misalnya, perumahan kos sederhana rendah 
diberikan ketumpatan sehingga 120 unit seekar manakala tiada had 
ketumpatan bagi perumahan kos rendah (dengan syarat mematuhi 
semua kehendak perancangan).


(iii)
Kerajaan Negeri juga mensyaratkan pembayaran sumbangan kewangan 
bagi pemajuan-pemajuan bersaiz 5 hingga 99 unit di kawasan  
pembangunan dan 5 hingga 149 unit di luar kawasan pembangunan. 


Sumbangan kewangan yang diberikan oleh pemaju merupakan dana 
yang mencukupi bagi Kerajaan Negeri menyediakan lebih banyak rumah 
mampu milik kepada golongan yang layak. 


(iv)  
Kerajaan Negeri juga menetapkan syarat kelayakan rumah yang lebih 
realistik bagi golongan pertengahan iaitu individu yang berpendapatan 
RM2,501.00 hingga RM3,500.00 sebulan dan merendahkan had 
kelayakan umur dari 21 tahun kepada 18 tahun.


(v)
Kerajaan Negeri juga berusaha menggalakkan pemilik hartanah 
menyertai program pemuliharaan dan pembaharuan bandar melalui 
agensi pembaharuan dan pemulihan bandar agar lebih banyak 
perumahan dan hartanah lain dapat dibina untuk mencapai hasrat satu 
rumah satu keluarga terutamanya di kawasan bandar.


(vii)
Kerajaan Negeri melalui inisiatif OSC di PBT juga berusaha memproses 
dan meluluskan lebih banyak pelan-pelan permohonan perancangan di 
dalam waktu yang lebih singkat untuk menggalakkan lebih banyak 
rumah dapat dibina dalam waktu yang singkat. 



Sebagai pemerhatian, golongan muda yang masih bergaji rendah 
seharusnya pada entry point membeli rumah yang berharga lebih 
rendah.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

16.
Nyatakan papan tanda iklan yang diluluskan oleh Kerajaan Tempatan mengikut tanah 
pemilik, kos sewa, syarikat iklan, syarikat agensi, kos yang dibayar untuk lesen MPPP. 
Senaraikan mengikut kawasan KADUN.

Y.A.B. Ketua Menteri:

16.
Sebanyak 26 papan tanda iklan telah diluluskan oleh MPPP dan kos bayaran adalah 
sebanyak RM52,096.00 setahun.  Senarai maklumat  lokasi papan tanda iklan yang 
diluluskan oleh MPPP seperti berikut.  Maklumat mengikut KADUN tidak 
diperolehi.

Sebanyak 26 papan tanda iklan telah diluluskan oleh MPPP dan kos bayaran adalah sebanyak RM52,096.00 setahun.  Senarai maklumat adalah seperti berikut:-

	BIL.
	LOKASI
	NAMA SYARIKAT
	TANAH MILIK
	BAYARAN LESEN (RM)

	1.
	Jalan Air Itam Berhadapan Mesjid Negeri
	Seni Jaya Sdn. Bhd.
	Tanah Kerajaan
	1,280.00

	2.
	Bulatan Persiaran Gurney
	Seni Jaya Sdn. Bhd.
	Tanah Mppp
	1,280.00

	3.
	Bulatan Persiaran Gurney
	Seni Jaya Sdn. Bhd.
	Tanah Mppp
	1,280.00

	4
	Bulatan Bagan Jermal Persiaran Gurney
	Seni Jaya Sdn. Bhd.
	Tanah Mppp
	1,280.00

	5.
	Berhampiran Perhentian Bas Jalan Jelutong
	Seni Jaya Sdn. Bhd.
	Tanah Kerajaan
	1,280.00

	6.
	Jalan Jelutong Menghala Lebuhraya Gelugor
	Seni Jaya Sdn. Bhd.
	Tanah Kerajaan
	1,280.00

	7.
	Jalan Jelutong/Jalan Brick Kiln 
	Seni Jaya Sdn. Bhd.
	Tanah Kerajaan
	1,280.00

	8.
	Jalan Jelutong/Jalan Brick Kiln
	Seni Jaya Sdn. Bhd.
	Tanah Kerajaan
	1,280.00

	9.
	Persimpangan Jalan Perak/Jalan Anson 
	Seni Jaya Sdn. Bhd.
	Tanah Mppp
	1,280.00

	10.
	Persimpangan Jalan Perak/Jalan Argyll 
	Seni Jaya Sdn. Bhd.
	Tanah Persendirian
	1,280.00

	11.
	Persimpangan Jalan Anson/Jalan Johor
	Seni Jaya Sdn. Bhd.
	Tanah Mppp
	1,280.00

	12.
	Persimpangan Jalan Tanjong Bunga/

Jalan Sungei Kelian
	Seni Jaya Sdn. Bhd.
	Tanah Kerajaan
	1,280.00

	13.
	Persimpangan Jalan Akuarium/

Jalan Sultan Azlan Shah
	Seni Jaya Sdn. Bhd.
	Tanah Kerajaan
	1,280.00

	10.
	Persimpangan Jalan Akuarium/

Jalan Sultan Azlan Shah
	Seni Jaya Sdn. Bhd.
	Tanah Kerajaan
	1,280.00


	11
	Jalan Jelutong Bertentangan Pepsi Squash Centre 
	Utusan Pearl & Dean
	Tanah Kerajaan
	1,280.00

	12.
	Jalan Lim Chwee Leong/Jalan Penang (KOMTAR)
	Utusan Pearl & Dean
	Tanah Persendirian
	1,280.00

	13.
	Jalan Lim Chwee Leong/Jalan Penang (KOMTAR)
	Utusan Pearl & Dean
	Tanah Persendirian
	1,280.00

	14.
	Jalan Lim Chwee Leong/Jalan Penang (KOMTAR) 
	Utusan Pearl & Dean
	Tanah Persendirian
	1,280.00

	15.
	Lot 524 PB 16 DTL Jalan Macalister (Unipole). (satu muka)
	Utusan Pearl & Dean
	Tanah Persendirian
	2,400.00

	16.
	Lot 524 PB 16 DTL Jalan Macalister (Unipole) (satu muka)
	Utusan Pearl & Dean
	Tanah Persendirian
	2,400.00

	17.
	Persimpangan Jalan Trengganu/Jalan Free School 
	Utusan Pearl & Dean
	Tanah Kerajaan
	1,280.00

	18.
	Jelutong Expressway (Ganrty) Persimpangan Gat Lebuh Cecil/Lebuh CY Choy/ Tapak Q. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	19.
	Jelutong Expressway (Ganrty) Persimpangan Gat Lebuh Cecil/Lebuh CY Choy/ Tapak Q. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	20.
	Jelutong Expressway  (Ganrty) Berhampiran Tan Sri The Ewe Lim/ Tapak  M (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	21.
	Jelutong Expressway (Ganrty) Berhampiran Tan Sri The Ewe Lim/ Tapak  M (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	22.
	Jelutong Expressway (Ganrty) Berhampiran Persimpangan Sungai Pinang/ Tapak N. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	1,040.00

	23.
	Jelutong Expressway (Ganrty) Berhampiran Persimpangan Sungai Pinang/ Tapak O. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	24.
	Jelutong Expressway (Ganrty) Berhampiran Persimpangan Sungai Pinang/ Tapak O. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	25.
	Jelutong Expressway (Ganrty) Berhampiran Persimpangan Sungai Pinang/ Tapak P. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	26.
	Jelutong Expressway (Ganrty) Berhampiran Persimpangan Sungai Pinang/ Tapak O. (satu muka)
	Kurnia Outdoor Sdn. Bhd.
	Tanah Kerajaan/
Concessionaire Ijm
	2,390.00

	
	
	
	JUMLAH
	52,096.00


Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

17.
Hak mengundi dalam pilihan raya adalah hak asasi manusia. Adakah Kerajaan Negeri 
mengambil berat ke atas pendaftaran pengundi di Pulau Pinang? Bolehkah semua 
agensi kerajaan membuat seruan dan publisiti kepada rakyat.

Y.A.B. Ketua Menteri:

17.
Kerajaan Negeri memang mengambil berat mengenai pendaftaran pengundi di Pulau Pinang. Di samping itu, Suruhanjaya Pilihan Raya Malaysia (SPR) turut memohon kerjasama semua kementerian, jabatan, agensi serta badan berkanun sama ada di peringkat persekutuan, negeri dan daerah untuk membantu mempromosikan urusan pendaftaran pemilih melalui surat Setiausaha SPR bertarikh 22 Januari 2010.  Surat berkenaan telah dipanjangkan kepada semua ketua jabatan dan agensi negeri melalui   e-mel pada 4 Februari 2010 untuk membantu dan bekerjasama dengan SPR dalam usaha membuat seruan kepada rakyat untuk menggalakkan pendaftaran pemilih.


Selain itu, pihak SPR juga telah menyediakan pelbagai kemudahan bagi membolehkan rakyat mendaftar sebagai pemilih iaitu di:-


(a)
Pejabat Pilihan Raya Negeri Pulau Pinang, Tingkat 36, KOMTAR, 10000 Pulau 
Pinang.

(b)
Semua Pejabat Pos Berkomputer.


(c)
Pelantikan Penolong-Penolong Pendaftar daripada parti-parti politik:-

	1.
	DAP
	-
	
	70 Orang

	2.
	PKR
	-
	
	21 Orang

	3.
	PAS
	-
	
	24 Orang

	4.
	UMNO
	-
	
	73 Orang

	5.
	MCA
	-
	
	21 Orang

	6.
	MIC
	-
	
	47 Orang

	7.
	GERAKAN
	-
	
	31 Orang



Jumlah Keseluruhan -  287 orang

(d)
Melalui jemputan NGO dan Parti Politik kepada SPR untuk membuka kaunter pendaftaran pemilih.

(e)
Kaunter bergerak (OUTREACH) SPR.

(f)
Kaunter statik SPR (Tingkat 3, KOMTAR) pada setiap Hari Rabu hingga Hari Jumaat daripada pukul 10.00 pagi hingga 3.00 petang.

Ahli Kawasan Pulau Tikus (Y.B. Tuan Koay Teng Hai) bertanya kepada Y.A.B. Ketua Menteri:

18.
Adakah kerajaan mempunyai rancangan untuk melarang penggunaan beg plastik (bukan 
sahaja tiga (3) hari) dan juga polystery food container? Bilakah akan dilaksanakan 
sepanjang tujuh (7) hari seminggu dan melarang penggunaan polystery food container?

Y.A.B. Ketua Menteri:

18.
Kerajaan Negeri telah  memulakan kempen dengan Hari Tanpa Beg Plastik selama 
sehari dan  ditambah kepada 3 hari bermula dari 1 Januari 2010. Kerajaan Negeri juga 
telah mengeluarkan arahan melarang penggunaan bahan plastik dan polistirena khasnya 
di Majlis-majlis Rasmi Kerajaan.  Cadangan  penambahan Hari Tanpa Beg Plastik  dan 
larangan penggunaan bekas makanan polistirena akan diperhalusi  dan dilaksanakan  
secara  berperingkat-peringkat dan ada kemungkinan besar berdasar maklum balas 
positif pengusaha-pengusaha premis perniagaan dan orang awam, Kerajaan Negeri 
akan melaksanakan setiap hari sebagai Hari Tanpa Bag Plastik.

